
Аnnotatsiya: Maqolada kuch transformatorining temir yo‘l elektr tarmog‘idagi asosiy vazifasi oʼrganilib 
chiqildi va transformator doimiy soz holatda ishlashi ta’minlash bilan avtomatika, telememaxnika elektr 

qurilmalarini uzviy ishlashini, ish unumdorligini oshirish tahlil qilingan. 

Transformatorlar energetika va ishlab chiqarish sanoatida juda keng qo‘llaniladigan 

qurilmalardan biridir. Ulardan elektr energiyasini uzoq masofalarga uzatishda va taqsimlashda 

foydalaniladi. Transformatorning asosiy vazifasi katta kuchlanishni kerakli miqdorga pasaytirib berish, 

yoki aksincha, past kuchlanishni kerakli miqdorga oshirib berishdan iborat. Temir yo‘lning elektr 

tortish tarmoqlari, avtomatika va telememaxnika aloqa tarmoqlarini elektr toki bilan ta’minlashda kuch 

transformatorlari asosiy ta’minlovchi elektr qurilma sifatida qo‘llaniladi. Bu kuch transformatorlari 

asosan temir yo‘l avtomatika va telemexanika sohasidagi relelar, signalizatsiya qurilmalarini, o‘tish 

svetoforlari, rels zanjiri va shlagboum qurilmalarini ishlashida elektr energiya bilan ta’minlovchi 

asosiy qurilma sifatida qo‘llaniladi. Kuch transformatorlari doimiy soz holatda ishlashi avtomatika, 

telememaxnika elektr qurilmalarini uzviy ishlashini va ish unumdorligini oshiradi. 

 

 

 

 

 

 

 
1-rasm: Kuch transformotorining fodalanish jarayonidagi prinspial sxemasi 

 

Demak, bu kuch transformatorlari murakkab elektr jihozi hisoblanib, bu mutaxassisdan doimiy 

e’tibor talab qiladi va muntazam tekshirib turilishi bilan, 10-12 yil ishlagandan so‘ng, transformatorni 

ta’mirlash kerak bo‘ladi. 

Temir yo‘l avtomatika va telememaxnika tarmoqlarida uzoq muddatli ekspluatatsiya sharoitida 

ishlab turgan kuch transformatorlarning ishdan chiqishi quyidagi omillar ta’sirida yuzaga keladi. Bu 

omillardan asosiysi ishlab turgan transformatordagi moyning tashqi muhit ta’sirida mexanik (qattiq) 

aralashma va suvning paydo bo`lishidir. Kuch transformatorda taxminan 80% elektr mustaxkamligini 

ta'minlab izolyatsiyalash uchun ishlatilishi bilan birga kuch transformatorlarining faol qismlaridan 

(cho‘lg‘am va boshqalar) issiqlikni sovutish tizimiga o‘tkazib berish uchun ham qo‘llaniladi.  

Transformator moyining asosiy ekspluatatsion xususiyatlari normativ hujjatga muvofiq 

belgilanadi [2]. Shuning uchun kuch transformatorlarining ishlash muddatini oshirish uchun 

diagnostika tekshiruvlari o‘tkazilib turilishi zarur va uning texnik holatidan kelib chiqib asosan 

cho‘lg‘amalarining holati, izoyatsiya materiallari va moyi o‘z vaqtida tekshiruvdan o‘tkazilib turilishi 

zarur. Agar transformatorning moyi zararlangan bo‘lsa, moyni o‘z vaqtida regeneratsiyalash maqsadga 

muvofiq bo‘ladi [3].  

Transformatorga yangi moy quyishdan ko‘ra o‘zining moyini qayta tozalash orqali iqtisodiy 

tejamkorlikka erishish mumkin. Agar foydalanib bo‘lingan moyning xususiyatlari muvaffaqiyatli 

qayta tiklansa, u holda qayta tiklangan moy yana transformatorining bakiga qayta quyiladi. 

Agar moyning xususiyatlari qayta tiklanmasa, u holda moy utilizatsiyaga yuboriladi va bu 

jarayon quyidagicha sxemalashtiriladi (2-rasm) [6]. 

Foydalanishda bo‘lgan transformator moyining tarkibida suv, chang yoki ko‘p yillab ishlashi 

natijasida tashqi muhitdan chiqindilar tushishi natijasida izolyatsiya va energiya mustaxkamligi 

kamayib ketadi. Foydalanishdan chiqarilgan moy tarkibida mayda kichik mexanik zarrachalar, 

erimaydigan birikmalar va har xil cho‘kindilar bo‘ladi. Bu aralashmalar transformatorni bakini 

kraskalash, moylash yoki lak osti ochilib qolib, zang oqibatida ham kelib chiqadi. Bu transformatorni 

ishdan chiqishiga, elektr harakat tarkibi va temir yo‘l tortish tarmoqlarida ish holatining to‘xtab 

qolishiga olib keladi.  

 

 
 

2 – rasm: Transformator moyini tozalash (yoki utilizatsiyalash) jarayonlari 

 

Hozirgi kunda Oʼzbekiston temir yo‘llarida  hisob-kitoblarga ko‘ra 520 dan ortiq  temir yo‘l 

kesishmalari mavjud bo‘lib, ulardan 300 ga yaqini qo‘riqlanmaydigan va 220 dan oshiqroq 

qoʼriqlanadigan temir yo‘l kesishmalari mavjuddir. Qo‘riqlanadigan pereezdlarning 150ga yaqini temir 

yo‘l kesishmalarini to‘sish qurilmasi(UZP) bilan jihozlangan. Shu jumladan o‘ta yuqori tezlikli 

uchastkalarda 80 ga yaqin qo‘riqlanadigan temir yo‘l kesishmalari mavjud. KTP transformatorlari 

qo‘riqlanadigan pereezdlarda qo‘yiladi.  

Demak yuqoridagi jarayonlarni hisobga olagan holda kuch transformatorlari doimiy soz holatda 

ishlashi uchun ularni vaqtida texnik ko‘rik va ta’mirlash talab etiladi. Shuning uchun temir yo‘l 

avtomatika, telememaxnika elektr qurilmalarini uzviy ishlashini va ularning ish unumdorligini 

oshirishga bo‘lgan talablarni kuch transformatorlarining FIKni yaxshilash orqali erishiladi.  

